
Tuziladtvo - Tuziteljstvo Bosne i Hercegovine

B T00KTT..
Sarajevo, 17.03.2026. godine

- SUD BOSNE I HERCEGOVINE -
- Sudiji za prethodno sasluSanje -
SARAJEVO

Na osnovu c¢lana 35. stav 2. tacka c«.) i ¢lana 226. stav 1. i ¢lana 227. stav 1.
Zakona o krivicnom postupku Bosne i Hercegovine, po diz e m:

OPTUZNICU
Protiv:

R. D., zv. ,,B.“ roden 1990. godine u Zenici, driavljanin BiH [ Ruske
Federacije.

Sto je:

Dana 17.11.2023.godine, redovnim letom na liniji Sarajevo - Istanbul napustio
Bosnu i Hercegovinu, te potom uz pomo¢ NN lica presao na teritoriju Ukrajine gdje se
suprotno Zakonu o odbrani BiH (,Sluzbeni glasnik Bosne i Hercegovine®, broj:
88/05), na ukrajinskom ratistu prikljucio proruskim snagama koje ucestvuju u
borbama na teritoriji Ukrajine, a koje djeluje van Bosne i Hercegovine, te nisu
formirane i kontrolisane od strane Orvianih snaga Bosne i Hercegovine u smislu
odredbi ¢lana 2. i 3. Zakona o odbrani Eosne i Hercegovine (,,Sluzbeni glasnik Bosne
i Hercegovine" broj:88/05), te iako svjestan toga, prikljucio se i postao pripadnik
proruskih snaga i ucestvovao u borbenim dejstvima na prvoj liniji u regiji Dombas,

gradu Donjecku i drugim mjestima u Ukrajini, iako nije bio pripadnik Oruzanih snaga
Bosne i Hercegovine u smislu odredbi poglavlja Il Zakona o sluzbi u OruZanim
snagama Bosne i Hercegovine koje regulisu status pripadnika OruZanih snaga Bosne i
Hercegovine (,,Sluzbeni glasnik BiH " broj: 88/05, 53/07, 59/09, 74/10, 42/12), gdje
se borio u okviru proruskih vojnih jedinica i ucestvovao u ratnim dejstvima kao
pripadnik tih jedinica.

Dakle, protivno Zakonu o odbrani BiH (,Sluzbeni glasnik Bosne i
Hercegovine® broj: 88/05), i Zakona o sluzbi u OruZanim snagama Bosne i
Hercegovine (,, Sluzbeni glasnik BiH" broj: 88/05, 53/07, 59/09, 74/10, 42/12),
pridruzio se stranoj vojnoj formaciji koja djeluje van Bosne i Hercegovine,

Cime je pocinio krivicno djelo Protuzakonito formiranje i pridruZivanje stranim
paravojnim ili parapolicijskim formacijama iz ¢lana 162b. stav 2. u vezi sa stavom 1.
KZ BiH.

) qu“ILAC- Z‘UZV'ITELJ
TUZILASTVA-TUZITELJSTVA BiH

ODLUKA O OPTUZNICI

Sud Bosne i Hercegovine, kao sudija za prethodno saslu$anje je RjeSenjem broj: S1 2 K ...
od 24.3.2026. godine odbio optuznicu Tuzilastva BiH broj: T20 0 KTT ... od 17.3.2026.
godine, u krivicnom predmetu protiv osumnji¢enog D.R., zbog kriviénog djela protuzakonito
formiranje i pridruzivanje stranim paravojnim ili parapolicijskim formacijama iz ¢lana 162b.
stav 2. Krivicnog zakona Bosne i Hercegovine (KZ BiH).

ObrazloZenje odluke Suda BiH u anonimiziranom obliku moZete procitati u nastavku.

Obrazlozenje

Dana 06.2.2026. godine, Sud je zaprimio optuZnicu Tuzilastva Bosne i Hercegovine broj:
T20 0 KTT ... od 05.2.2026. godine, kojom se osumnjiCcenom D. R. na teret stavljalo da je
pocinio krivicno djelo protuzakonito formiranje i pridruzivanje stranim paravojnim ili
parapolicijskim formacijama iz ¢lana 162b. stav 2. KZ BiH, a koja je dopisom Suda od
19.2.2026. godine vracena na uredenje sa pozivom da TuZilaStvo dostavi Sudu materijalni
dokaz iz kojeg ¢e jasno proizlaziti dan, mjesec i godina sticanja drZavljanstva Ruske
Federacije od strane osumnji¢enog D. R.



Dana 18.3.2026. godine, Sud je zaprimio uredenu optuznicu Tuzilastva Bosne i
Hercegovine broj: T20 0 KTT ... od 17.3.2026. godine, kojom se osumnji¢enom D. R. na
teret stavlja da je pocinio krivicno djelo protuzakonito formiranje i pridruzivanje stranim
paravojnim ili parapolicijskim formacijama iz ¢lana 162b. stav 2. KZBiH.

Postupajuci u skladu sa obavezama propisanim odredbom ¢lana 227. i 228. ZKPBiH, sudija
za prethodno saslusanje je proucio Cinjenicni opis optuznice, kao i dokaze kojima se
potkrijepljuju navodi optuZnice, pa utvrdio da optuZnica ne sadrzi ostale okolnosti potrebne
da se krivicno djelo 8to preciznije odredi iz ¢lana 227. stav 1. tatka c) ZKPBiH, te da ne
postoji osnovana sumnja da je osumnji¢eni D. R. po€inio krivicno djelo koje mu se stavlja
na teret.

Kako to iz Cinjenicnog opisa optuznice i dokaza dostavljenih uz optuznicu proizlazi,
osumnjiceni D. R. prikljuCio se regularnoj vojsci Ruske Federacije, kao drZavljanin Ruske
Federacije, te samim time nije ostvario bitna obiliezja krivicnog djela protuzakonito
formiranje i pridruzivanje stranim paravojnim ili parapolicijskim formacijama iz ¢lana 162b.
stav 2. KZBiH.

U konkretnom slucaju, a prema c¢injeni¢nim navodima u optuznici, osumnji¢eni D. R. je
,<dana 17.11.2023. godine redovnim letom na liniji Sarajevo - Istanbul napustio Bosnu i
Hercegovinu, te potom uz pomoc¢ NN lica presao na teritoriju Ukrajine gdje se suprotno
Zakonu o odbrani BiH (,Sluzbeni glasnik Bosne i Hercegovine“ broj:88/05), na ukrajinskom
ratistu prikljucio proruskim snagama koje ucestvuju u borbama na teritoriji Ukrajine, a koje
djeluje van Bosne i Hercegovine, te nisu formirane i kontrolisane od strane OruzZanih snaga
Bosne i Hercegovine u smislu odredbi ¢lana 2. i 3. Zakona o odbrani Bosne i Hercegovine
(,Sluzbeni glasnik Bosne i Hercegovine" broj:88/05), te iako svjestan toga, prikljucio se i
postao pripadnik proruskih snaga i ucestvovao u borbenim dejstvima na prvoj liniji u regiji
Dombas, gradu Donjecku i drugim mjestima u Ukrajini, iako nije bio pripadnik OruzZanih
snaga Bosne i Hercegovine u smislu odredbi poglavija Il Zakona o sluzbi u QOruZanim
snagama Bosne i Hercegovine koje reguiiSu status pripadnika OruZanih snaga Bosne |
Hercegovine (,Sluzbeni glasnik BiH" broj: €8/05, 53/07, 59/09, 74/10, 42/12), gdje se borio
u okviru proruskih vojnih jedinica | uc¢estvovao u ratnim dejstvima kao pripadnik tih
Jjedinica“.

Krivicno djelo protuzakonito formiranje i pridruzivanje stranim paravojnim ili parapolicijskim
formacijama normirano je odredbama clana 162b. KZBiH, te je stavom 1. propisano: ,Ko
protivno Zakonu o odbrani Bosne i Hercegovine ili Zakonu o sluzbi u OruZzanim snagama
Bosne i Hercegovine organizira, rukovodi, obucava, oprema ili mobilizira pojedince ili grupe
liudi s ciliem pridruZivanja, na bilo koji nacin, stranoj vojnoj, stranoj paravojnoj ili stranoj
parapolicijskoj formaciji koje djeluju van Bosne i Hercegovine, kaznit ce se kaznom zatvora
u trajanju od najmanje osam godina“, dok se u stavu 2 navodi: ,Ko se na bilo koji nacin
pridruzi stranoj vojnoj, stranoj paravojnoj ili stranoj parapolicijskoj formaciji, obucenoj,
opremljenoj ili mobiliziranoj u smislu stava (1) ovog Clana, kaznit ce se kaznom zatvora u
trajanju od najmanje tri godine.”

Iz Ugovora o vojnoj sluzbi broj: ... od 15.2.2024. godine iz kojeg proizlazi da je dana 15.2.
2024. godine izmedu D. R. i Ministarstva odbrane Ruske Federacije zaklju¢en Ugovor o
sluzenju vojne sluzbe u Oruzanim snagama Ruske Federacije, na rok od jedne (1) godine,
kojom je dobrovoljno preuzeo obaveze koje se taksativno navode u tekstu ugovora.

Nadalje, kako to iz dokaza dostavljeninh uz uredenu optuznicu proizlazi i to Zapisnika o
ispitivanju osumnjiCenog D. R. broj T20 O KTT ... od ... 2026. godine, koji je dat u prisustvu
branioca, advokata ,(...)", nakon slijetanja u Moskvu, osumniji¢eni je oti$ao u grad Perm u
kojem se prijavio u azil i u kojem je podnio zahtjev za drzavljanstvo te ¢ekao proceduru
okonéanja dobivanja ili odbijanja drzavljanstva. Cekao je sve do mjeseca februara 2024.
godine kada su ga pozvali u policijsku stanicu Perm gdje je dobio karticu sa identifikacionim
brojem gradana Ruske Federacije, te je od februara 2024. godine drzavljanin Ruske
Federacije. Osim toga, istakao je da je to bio uslov da bi uopste pristupio Ruskoj vojsci i da
je tek kada je dobio opisani dokument sa ID brojem, u februaru 2024. godine, mogao i
zaklju€io ugovor sa ruskom vojskom.

Iz Potvrde o prijavi Federalnoj sluzbi Ruske Federacije na ime D. R. broj: ... od 12.2.2024.
godine, proizlazi da je D. R. registrovan u skladu sa poreskim kodeksom Ruske Federacije
sa dodjelom 12.2.2024. godine, dok se u potvrdi o personalnoj identifikaciji kod nadleznih
organa Ruske Federacije na ime D. R. bro; ... od 15.2.2024. godine kao datum registracije
navodi 15. februar 2024. godine.

Sud iz navedenih dokaza nije mogao utvrditi tacan datum sticanja drzavljanstva Ruske
Federacije od strane osumnji¢enog D. R., ali €injenica da je osumniji¢eni drzavljanin Ruske
Federacije nije bila sporna medu strankama u postupku.

Clan 162b. KZBiH mora se tumaciti restriktivno, u skladu sa naelom zakonitosti (nullum
crimen sine lege stricta), koje zabranjuje proSireno ili analogno tumacenje kriviénopravnih
normi na Stetu osumnjicenog.

Pojam ,strane vojne formacije* iz navedene odredbe ne moze se tumaditi na nadin da
obuhvata regularne oruzane snage medunarodno priznate drZzave, jer takvo tumacenje
nema uporidte u jasnom tekstu zakona. Suprotno tumacenje, prema kojem bi se i regularne
oruzane snage druge drzave smatrale ,stranom vojnom formacijom" u smislu ove odredbe,
predstavljalo bi nedopusteno proSirivanje krivicnopravne norme, ¢ime bi se narusio princip
pravne sigurnosti i predvidivosti krivicnog prava.

Iz CinjeniCnog opisa optuznice proizlazi da se optuzeni, prema navodima Tuzilastva,
prikljuio regularnim vojnim strukturama Ruske Federacije, a Sto proizlazi i iz sadrzaja
Ugovora o vojnoj sluzbi zaklju¢enog izmedu Ministarstva odbrane Ruske Federacije i D. R.
broj: ... od 15.2.2024. godine, koji je dostavljen uz optuznicu. Takva vojna organizacija, kao
sastavni dio sistema odbrane suverene | medunarodno priznate drzave, ne mozZe se
podvesti pod pojam ,strane vojne, paravojne ili parapolicijske formacije* u smislu ¢lana
162b. KZBiH.

Dodatno, svrha predmetne inkriminacije nije kriminalizacija eventualnog angaZmana
drzavljana Bosne i Hercegovine u regularnim oruZanim snagama drugih drzava, vec
suzbijanje organizovanja i pridruZivanja neformalnim, nezakonitim i paravojnim strukturama
koje djeluju izvan institucionalnog okvira drzava.

Posebno €injenica da optuzeni posjeduje i drzavljanstvo Ruske Federacije (koje je prema
sadrzaju dokaza stekao prije zakljuCivanja ugovora o sluzenju vojne sluzbe), dodatno
potvrduje da se njegovo eventualno anga:ovanje ne moze kvalifikovati kao pridruzivanje
,Stranoj* vojnoj formaciji u smislu domaceg «rivicnog zakonodavstva.



U takvoj pravnoj situaciji, gdje zakonski opis djela ne obuhvata nedvosmisleno radnje koje
se optuzenom stavljaju na teret, svako drugacije tumacenje bilo bi protivno nacelu
zakonitosti, te bi predstavljalo neprihvatljivo proSirenje krivicne odgovornosti. U krivicnom
pravu svaka nedoumica u pogledu obuhvata zakonskog pojma mora se tumaciti u korist
osumnjicenog, te pojam ,strane vojne formacije” ne moze biti predmet proSirenog
tumacenja na situacije koje zakonodavac nije jasno i nedvosmisleno obuhvatio.

Osim toga, Sud napominje da TuZilastvo nije dokazalo na nivou osnovane sumnje da se
osumnjiceni D. R. pridruzio stranim paravojnim ili parapolicijskim formacijama.

Slijedom navedenog, a imajuci u vidu da je Sud zaklju€io da osumnji¢eni, na nacin opisan u
optuznici, nije ostvario sva bitna obiljezja krivicnog djela protuzakonito formiranje i
pridruzivanje stranim paravojnim ili parapolicijskim formacijama iz ¢lana 162b. stav 2.
KZBiH jer se kao drzavljanin Ruske Federacije prikljucio regularnoj vojsci Ruske Federacije,
to je odbio potvrdivanje ovakve optuznice, a na osnovu ¢lana 228. stav 2. i 3. ZKPBiH, u
vezi sa Clanom 227. stav 1. tac¢ka c) istog Zakona.

ODLUKA O ZALBI

Sud Bosne i Hercegovine je RjeSenjem broj: S1 2 K ... od 27.3.2026. godine u vijecu
sastavljenom od sudije, kao predsjednika vije¢a i ¢lanova vijeca, u krivicnom postupku
protiv osumnjicenog D. R., zbog postojanja osnova sumnje da je pocinio krivicno djelo
protuzakonito formiranje i pridruzivanje stranim paravojnim ili parapolicijskim formacijama iz
clana 162.b stav 2. u vezi sa stavom 1. Krivicnog zakona Bosne i Hercegovine (u daljem
tekstu: KZBiH), odluéujuéi o Zalbi Tuzilastva Bosne i Hercegovine broj: T20 0 KTT ... od
25.3.2026. godine, izjavljenoj protiv rieSenja Suda Bosne i Hercegovine broj: S1 2 K ... od
24.3.2026. godine, na osnovu Clana 321. stav 2. i 3. Zakona o krivicnom postupku Bosne i
Hercegovine (ZKPBiH) u vezi sa ¢lanom 228. stav 2. istog Zakona, dana 27.3.2026. godine,
donio je slijedece:

RJESENJE

Odbija se zalba Tuzilastva Bosne i Hercegovine izjavljena protiv rjeSenja Suda Bosne i
Hercegovine broj: S1 2 K ... od 24.3.2026. godine, kao neosnovana.

ObrazlozZenje odluke Suda BiH u anonimiziranom obliku mozete procitati u nastavku.

Obrazlozenje

Rjesenjem Suda Bosne i Hercegovine (Sud BiH/Sud) broj: S1 2 K ... od 24.3.2026. godine
odbijena je optuznica Tuzilastva Bosne i Harcegovine (Tuzilastvo BiH/Tuzilastvo) broj: T20
0 KTT ... od 17.3.2026. godine podignuta protiv osumnji¢enog D. R., zbog krivicnog djela
protuzakonito formiranje i pridruzivanje stranim paravojnim ili parapolicijskim formacijama iz
¢lana 162b. stav 2. KZBiH.



TuzilaStvo BiH je protiv navedenog rjesenja blagovremeno izjavilo zalbu, zbog povrede
krivitnog zakona, te pogresno i nepotpuno utvrdenog €injeniénog stanja, sa prijedlogom da
vanraspravno vijece Suda BiH uvazi zalbu i prema osumnjicenom D. R. potvrdi predmetnu
optuznicu ili da pobijano reSenje ukine i predmet vrati sudiji za prethodno saslu$anje Suda
BiH na ponovno odlu€ivanje.

|z sadrzaja Zalbe proizilazi da TuzZilatvo osporava pravilnost i zakonitost pobijanog
rjieSenja, isticuci da je pogresan zaklju¢ak da optuznica ne sadrzi sve okolnosti potrebne da
se krivicno djelo Sto preciznije odredi u smislu ¢lana 227. stav 1. ta¢ka ¢) ZKP-a BiH, kao i
zakljucak da ne postoji osnovana sumnja da je osumnji€eni D. R. pocinio kriviéno djelo koje
mu se stavlja na teret. Smatra da su u konkretnom sluc¢aju ispunjeni svi zakonom propisani
uslovi za potvrdivanje optuznice, te da je sudija za prethodno saslu$anje pogresno i
nepotpuno utvrdio Cinjeni¢no stanje, ¢ime /e ostvaren zalbeni razlog iz ¢lana 299. stav 1.
ZKP-a BiH, a posljedi¢no i pogre$na primjena krivicnog zakona.

Tuziladtvo dalje ukazuje da se u pobijanom rjeSenju pausalno navodi da optuZnica ne
sadrzi potrebne okolnosti, bez konkretnog obrazloZenja koje okolnosti nedostaju, pri gemu
se analiza svodi iskljuCivo na pitanje momenta sticanja drzavljanstva Ruske Federacije od
strane osumnjiCenog. Nasuprot tome, istic¢e da su u ¢injeniénom opisu optuZnice detaljno
navedeni vrileme, mjesto i nacin izvrSenja krivicnog djela, kao i sve druge relevantne
okolnosti potrebne za njegovo precizno cdredenje.

U Zalbi se naglasava da iz Cinjeni€nog opisa optuZnice jasno proizilazi da se radi o kréenju
Zakona o odbrani BiH i odredaba poglavlja || Zakona o sluzbi u Oruzanim snagama Bosne i
Hercegovine, koje reguliSu status pripadnika Oruzanih snaga BiH, a koje okolnosti su,
prema navodima TuZilastva, u pobijanom rjeSenju zanemarene. Smatra da bi pravilnom
ocjenom tih okolnosti proizilazio zakljuCak da je osumniji¢eni imao jasnu namjeru da se, u
vrijeme odlaska iz Bosne i Hercegovine, prikljuci stranim vojnim formacijama.

Dalje se istiCe da je Sud izvrSio selektivnu ocjenu dokaza, cijeneéi samo manji dio dokaza
dostavljenih uz optuznicu, dok ostale dokaze, koji ukazuju na postojanje namjere
osumnji¢enog da se prikljuci stranim vojnim formacijama, nije uzeo u obazir.

Tuzilastvo navodi da je nesporno da je osumnjiceni stekao drzavljanstvo Ruske Federacije,
ali da iz izvedenih dokaza proizilazi da je to drzavljanstvo steCeno nakon odlaska iz Bosne i
Hercegovine i nakon iskazane namjere da se priklju€i stranim vojnim formacijama na ratistu
u Ukrajini, pri éemu je osumnji€eni naveo da se nije odrekao drzavljanstva Bosne i
Hercegovine. Ukazuje da bi prihvatanje stava suda da pojam ,strane vojne formacije” ne
obuhvata regularne snage medunarodno priznate drzave bilo suprotno svrsi zakonske
odredbe, odnosno zabrani iz ¢lana 162b. KZ-a BiH, koja se odnosi na pristupanje
drzavljana BiH stranim vojnim, paravojnim i drugim formacijama.

U Zalbi se dalje navodi da iz dokaza proizilazi da je osumnjiCeni drzavljanstvo Ruske
Federacije stekao dana 15.2.2024. godine, dok je iz Bosne | Hercegovine otputovao 17.11.
2023. godine, s namjerom da se prikljuci proruskim snagama na rati$tu u Ukrajini, te da je
nakon dolaska u Rusku Federaciju podnio zahtjev za azil i sticanje drzavljanstva, koje mu je
naknadno odobreno. U tom smislu, TuzZilastvo ukazuje i na pribavljene dokaze nadleznih
organa Ruske Federacije, kao i ugovor o vojnoj sluzbi zakljucen sa Ministarstvom odbrane
Ruske Federacije.



Slijedom navedenog, TuZiladtvo istiCe da osumnji¢eni u momentu formiranja namjere za
izvrSenje krivicnog djela nije bio drzavljanin Ruske Federacije, te da je s namjerom pocinio
krivicno djelo iz ¢lana 162b. stav 2. u vezi sa stavom 1. KZ-a BiH.

Nakon sto je ispitalo pobijano rjeSenje u granicama zalbenih navoda, te izvrsilo uvid
u spis, vijece je donijelo odluku kao u dispozitivu rjeSenja iz sljedecih razloga.

VijeCe nalazi da pobijanim rieSenjem nije udinjena povreda krivicnog zakona, te da je
pravilno i potpuno utvrdeno ¢injeniéno stanje, odnosno da je postupajuéi sudija za
prethodno saslusanje pravilno utvrdio da optuZnica ne sadrZi ostale okolnosti potrebne da
se kriviéno djelo Sto preciznije odredi iz &lana 227. stav 1. tacka c) ZKPBiH, te da ne postoji
osnovana sumnja da je osumnji¢eni D. R. pocinio kriviéno djelo koje mu se stavlja na teret.

Sudija za prethodno saslu$anje je, postupajuci u skladu sa odredbom é&lana 228. stav 2.
ZKP BiH, u vezi sa Clanom 227. stav 1. tatka c) istog zakona, izveo zakljuéak da iz
CinjeniCnog opisa optuznice ne proizlaze zakonska obiliezja krivicnog djela koja se
osumnjicenom stavljaju na teret. Naime, krivicno djelo protuzakonito formiranje i
pridruzivanje stranim paravojnim ili parapolicijskim formacijama normirano je odredbama
Clana 162b. KZBiH, te je stavom 1. propisano: ,Ko protivho Zakonu o odbrani Bosne i
Hercegovine ili Zakonu o sluzbi u OruZanim snagama Bosne i Hercegovine organizira,
rukovodi, obucava, oprema ili mobilizira pojedince ili grupe ljudi s ciliem pridruzivanja, na
bilo koji nacin, stranoj vojnoj, stranoj paravojnoj ili stranoj parapolicijskoj formaciji koje
djeluju van Bosne i Hercegovine, kaznit ¢e se kaznom zatvora u trajanju od najmanje osam
godina®, dok se u stavu 2 navodi: ,Ko se na bilo koji nacin pridruzi stranoj vojnoj, stranoj
paravojnoj ili stranoj parapolicijskoj formaciji, obuc¢enaj, opremljenoj ili mobiliziranoj u smisiu
stava (1) ovog ¢lana, kaznit ¢ce se kaznom zatvora u trajanju od najmanje tri godine.” Fokus
svoje odluke sudija za prethodno saslusanje je stavio na €injenicu da se osumniji¢eni D. R.
priklju€io regularnoj vojsci Ruske Federacie, kao drzavljanin Ruske Federacije, te samim
tim nije ostvario bitno obiljezje krivicnog djela protuzakonito formiranje i pridruzivanje
stranim paravojnim ili parapolicijskim formacijama, koji zaklju¢ak u potpunosti podrzava i
ovo vijece.

U konkretnom, prema C¢injeni€nim navocdima u optuznici, osumnjiceni D.R. je ,dana
17.11.2023. godine redovnim letom na liniji Sarajevo - Istanbul napustio Bosnu i
Hercegovinu, te potom uz pomoc NN lica preSao na teritoriju Ukrajine gdje se suprotno
Zakonu o odbrani BiH (,Sluzbeni glasnik Bosne i Hercegovine“ broj:88/05), na ukrajinskom
ratistu prikljucio proruskim snagama koje ucestvuju u borbama na teritoriji Ukrajine, a koje
djeluje van Bosne i Hercegovine, te nisu formirane i kontrolisane od strane OruZanih snaga
Bosne i Hercegovine u smislu odredbi ¢lana 2. i 3. Zakona o odbrani Bosne i Hercegovine
(,Sluzbeni glasnik Bosne i Hercegovine" broj:88/05), te iako svjestan toga, prikljucio se i
postao pripadnik proruskih snaga i ucestvovao u borbenim dejstvima na prvoj liniji u regiji
Dombas, gradu Donjecku i drugim mjestima u Ukrajini, iako nije bio pripadnik Oruzanih
snaga Bosne | Hercegovine u smislu odredbi poglavija Il Zakona o sluzbi u OruZanim
snagama Bosne i Hercegovine koje reguiiSu status pripadnika OruZanih snaga Bosne i
Hercegovine (,SluZzbeni glasnik BiH" broj. £€8/05, 53/07, 59/09, 74/10, 42/12), gdje se borio
u okviru proruskih vojnih jedinica i u¢estvovao u ratnim dejstvima kao pripadnik tih jedinica”.

Prema c¢injeninim navodima optuznice nije precizirano o kojoj vrsti formacije se u
konkretnom slu¢aju radi, dok termin proruske snage je opc¢i termin i mozZe obuhvatati
razliCite tipove snaga, kako regularne vojne jedinice, tako i paravojne formacije. 1z sadrzaja
Sluzbene zabilieSke Drzavne agencije ze istrage i zastitu broj: ... od ...2024. godine

proizlazi da raspoloziva operativna saznanja ukazuju da je D. R., nakon dolaska na
ukrajinsko-rusko ratiSe, prosao osnovnu vojnu obuku, te da je u mjesecu martu 2024.
godine putem regrutnog centra upucen na ukrajinsko ratiSe, tacnije isti je regrutovan u
ruskom gradu Perm u jedinici koja nosi naziv ,Permskie medvedi“, a koja je u tom periodu
bila rasporedena na liniji juzno od ukrajinskog grada Donjeck.

Iz Ugovora o vojnoj sluzbi broj: ... od 15.2.2024. godine proizlazi da je dana 15.2.2024.
godine izmedu D. R. i Ministarstva odbrane Ruske Federacije zaklju¢en Ugovor o sluZenju
vojne sluzbe u OruZanim snagama Ruske Federacije, na rok od jedne (1) godine. lako iz
dokaza dostavljenih uz optuznicu nesumnijivo proizlazi da je osumnji¢eni D. R. dana 17.11.
2023. godine redovnim letom na liniji Sarajevo - Istanbul napustio Bosnu i Hercegovinu (Akt
Grani¢ne policije, Ministarstva sigurnosti BiH broj: ... od ... 2024. godine), &injeniéni navodi
optuznice uopste ne sadrze tatnu vremensku odrednicu prikljuéenja stranim vojnim,
paravojnim ili parapolicijskim formacijama. S tim u vezi, vije¢e nalazi ispravnim i zakljuéak
pobijanog riesenja da se iz navedenih dckaza nije mogao utvrditi tatan datum sticanja
drzavljanstva Ruske Federacije od strane osumnji¢enog D. R.

Vijece nalazi pravilnim i zaklju¢ak pobijanog rjeSenja, kojim iz €injeniénog opisa optuznice
proizlazi da se optuZeni prikljuCio regularnim vojnim strukturama Ruske Federacije, a §to
proizlazi i iz sadrzaja pomenutog Ugovora o vojnoj sluzbi, te podrzava stav prvostepenog
rieSenja da takva vojna organizacija, kao sastavni dio sistema odbrane suverene i
medunarodno priznate drzave, ne moze se podvesti pod pojam ,strane vojne, paravojne ili
parapolicijske formacije“ u smislu ¢lana 162b. KZBiH.

Suprotno navodima Tuzilastva, i prema stavu ovog vijeéa, svrha predmetne inkriminacije je
suzbijanje organizovanja i pridruzivanja neformalnim, nezakonitim i paravojnim strukturama
koje djeluju izvan institucionalnog okvira drzava. Posebno &injenica da optuzeni posjeduje i
drzavljanstvo Ruske Federacije (koje je prema sadrZzaju dokaza stekao prije zakljucivanja
ugovora o sluzenju vojne sluzbe), dodatno potvrduje da se njegovo eventualno
angazovanje ne moze kvalifikovati kao pridruzivanje ,stranoj* vojnoj formaciji u smislu
domaceg krivicnog zakonodavstva.

Nadalje, u skladu sa ¢lanom 227. stav 1. tacka c) ZKPBiH, optuznica mora sadrzavati opis
djela iz kog proizilaze zakonska obiljezja krivicnog djela, vrijeme i mjesto izvr§enja krivicnog
djela, predmet na kome je i sredstvo kojim je izvr§eno krivicno djelo, kao i ostale okolnosti
potrebne da se krivicno djelo $to preciznie odredi, zbog ¢ega prema stavu ovog vijeca
zakonski opis djela ne obuhvata nedvosmisleno radnje koje se optuZzenom stavljaju na
teret, pa samim tim ni intenzitet neophcdan za konkretnu pravnu kvalifikaciju. Svako
drugacije tumacenje bilo bi protivho nacelu zakonitosti, te bi predstavljalo neprihvatljivo
prosirenje krivicne odgovornosti.

Pozivanje TuzilaStva na odredbe Zakonu o odbrani BiH i poglavlja || Zakona o sluzbi u
Oruzanim snagama Bosne i Hercegovine je neosnovano s obzirom na to da osumnjiceni D.
R. nije bio pripadnik Oruzanih snaga Bosne i Hercegovine.

Slijedom naprijed navedenog, nalaze¢i da podnesenom Zalbom nije utvrdena povreda
odredaba krivicnog zakona, te da €injeni¢na utvrdenja pobijanog rieSenja nisu dovedena u
pitanje, vijece je u skladu sa odredbom ¢&lana 321. stav 2. i 3. ZKPBiH u vezi sa Clanom
228. stav 2. istog Zakona, odlucilo kao u dispozitivu rieSenja.



